
				এই পাতাটির মুদ্রণ সংশোধন করা প্রয়োজন। 
{'to] . ઉં পোস্টমার্ক, শাস্তিনিকেতন
১৯ এপ্রিল, ১৯১৭
কল্যাণীয়েযু
প্রমথ, গড়িয়ে গড়িয়ে দিন যাচ্চে, লেখাপড়ার কাজ বন্ধ । কানের দিক দিয়ে মগজের উপর একটা পর্দা পড়ে আসচে। এর আয়োজন কিছুকাল থেকেই চলচে । তাই মনটা ভারি একলা হয়ে পড়েচে। শুধু কেবল লেখাতে এখন ফাক ভরবে বলে মনে হয় না । বিদ্যালয় আমার সঙ্গী । ওখানে মানুষের সংসর্গ পাই, হৃদয়ের অন্ন জোটে— অথচ ঝগড়াঝাটি নেই। তাই আর সমস্ত ছেড়ে এই শিশু নরনারায়ণের মন্দিরে সেবায়েৎগিরির কাজেই লাগব মনে করচি। ঐ মন্দিরের পথটা নিষ্কণ্টক । আমাদের দেশে সাহিত্যব্যাপারটা এত বেশি মানবসঙ্গবৰ্জিত, এত বেশি সেীখীন যে, ওতে হৃদয়টা উপবাসী থেকে যায়। অথচ ঘরের খেয়ে বনের মোষ তাড়াবার গু তোগুলো ষোলো আনা খেতে হয় । সাহিত্য থেকে আমাদের দেশের সমাজ বহুদূরে । আমি স্বভাবতই নিছক বুদ্ধিব্যবসায়ী নই– এইজন্তে, যে তাস একল বসে খেলতে হয় সে তাস খেলায় আমার দিন আর কাটে না ।
বিদ্যালয়ের ছুটি হবে ২৬শে বৈশাখে— তারপরে একবার কানের তদ্বির করা যাবে।
সেই যে বাংলা Home Library পর্য্যায়ের বই লেখাবার প্রস্তাৰ করেছিলে— সেটা ভুলোনা । ভারি দরকার ।
শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:১৩টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

